
VI. Anuncios

a) Administración autonómica

Consellería do Medio Rural

ANUNCIO do 26 de xaneiro de 2023, do Xurado Provincial de Clasificación de 
Montes Veciñais en Man Común de Ourense, polo que se publica a Resolución 
do 10 de xaneiro de 2023 relativa ao acto de conciliación formulada polos 
representantes do monte veciñal en man común O Castro e o de Pereira, nos 
concellos de Cartelle e A Merca (Ourense).

Examinada a solicitude de deslindamento formulada polos representantes do MVMC 
O Castro, pertencente á CMMVVMC de Lamas de Outeiro e Sabucedo; e do MVMC de 
Pereira, pertencente á CMMVVMC de Pereira, nos concellos de Cartelle e A Merca resultan 
os seguintes

Feitos:

Primeiro.  O 25.9.2022, a CMMVVMC de Lamas de Outeiro e Sabucedo presentou 
un escrito (rexel 2022/2348628) en que solicitan a aprobación dun deslindamento coa 
CMMVVMC de Pereira.

Posteriormente, a dita comunidade presentou outro escrito o día 28.9.2022 (rexel 
2022/2386355), co cal achegou a seguinte documentación:

– Acta de deslindamento do 5.8.2022.

– Memoria e planos, incluídos arquivos dixitais vectoriais en formato shape, que conte‑
ñen a información xeográfica do deslindamento.

– Acta de conciliación levantada no Xulgado de Paz da Merca.

– Certificacións de aprobación das respectivas asembleas xerais.

– Informe de validación gráfica emitido pola Dirección Xeral do Catastro.

Segundo.  O informe do Servizo de Montes da Xefatura Territorial de Ourense do 
21 de novembro de 2022 fai constar que a documentación achegada corresponde ao des‑
lindamento do perímetro estremeiro entre o MVMC O Castro, pertencente á CMMVVMC 

de Lamas de Outeiro e Sabucedo, e o MVMC de Pereira, pertencente á CMMVVMC de 
Pereira, desde o vértice 1 (o situado máis ao N) ata o vértice 3 (o situado máis ao S).

Consideracións legais e técnicas:

Primeiro.  A presente resolución dítase o abeiro do artigo 53 do Regulamento para a 
execución da Lei 13/1989, do 10 de outubro, de montes veciñais en man común, aprobado 
polo Decreto 260/1992, do 4 de setembro, e de conformidade co disposto na Lei 39/2015, 
do 1 de outubro, do procedemento administrativo común das administracións públicas.

Segundo.  O artigo 53 da Lei 7/2012, do 28 de xuño, de montes de Galicia, recolle o 
procedemento que se vai seguir no deslindamento entre montes veciñais en man común 
e establece que o xurado provincial de montes veciñais en man común, logo do exame da 
documentación presentada, ditará resolución que será publicada no Diario Oficial de Gali-
cia e notificada ás comunidades interesadas.

De acordo cos feitos e fundamentos de dereito expostos, e tendo en conta o informe 
favorable do Servizo de Montes do día 21 de novembro de 2022, o Xurado Provincial de 
Montes Veciñais en Man Común acordou por unanimidade o día 13 de decembro de 2022:

Aprobar o acto de conciliación acadado polas xuntas reitoras dos MVMC O Castro, 
pertencente á CMMVVMC de Lamas de Outeiro e Sabucedo; e do MVMC de Pereira, per‑
tencente á CMMVVMC de Pereira, nos concellos de Cartelle e A Merca

Contra esta resolución, que pon fin á vía administrativa, poderase interpoñer recurso 
potestativo de reposición perante o Xurado Provincial de Clasificación de Montes Veciñais 
en Man Común de Ourense no prazo dun mes, ou ben directamente recurso contencio‑
so‑administrativo perante o Xulgado do Contencioso-Administrativo de Ourense, no prazo 
de dous meses contados desde o día seguinte ao desta notificación, de acordo co disposto 
nos artigos 123 e 124 da Lei 39/2015, do 1 de outubro, do procedemento administrativo 
común das administracións públicas, e nos artigos 8 e 46 da Lei 29/1998, do 13 de xullo, 
reguladora da xurisdición contencioso-administrativa.

Ourense, 26 de xaneiro de 2023

Luis Jorge Álvarez Ferro 
Presidente do Xurado Provincial de Clasificación 
de Montes Veciñais en Man Común de Ourense 

VI. Anuncios

a) Administración autonómica

Consellería do Medio Rural

ANUNCIO do 21 de marzo de 2023, do Xurado Provincial de Clasificación 
de Montes Veciñais en Man Común de Ourense, polo que se publica a 
Resolución do 13 de  marzo de 2023, relativa á revisión do esbozo formulada 
polos representantes do monte veciñal en man común O Castro, pertencente 
á Comunidade de Montes Veciñais en Man Común de Lamas de Outeiro e 
Sabucedo, no concello de Cartelle.

Examinada a solicitude de revisión de esbozo formulada polos representantes do MVMC 
O Castro, pertencente á CMVMC de Lamas de Outeiro e Sabucedo, no concello de Carte-
lle, resultan os seguintes

Feitos:

Primeiro.  O 28.9.2022 a CMMVVMC de Lamas de Outeiro e Sabucedo presentou 
unha solicitude (Rexel núm. 2022/2382605) de revisión de esbozo do MVMC O Castro, no 
concello de Cartelle.

Coa solicitude achegaron a seguinte documentación:

– Certificación do Acordo da Asemblea Xeral do 29.5.2022.

– Memoria e planos.

– Arquivos xeográficos en formato vectorial.

Segundo.  O Servizo de Montes da Xefatura Territorial de Ourense emitiu un informe 
favorable o día 21 de novembro de 2022 en relación coa citada solicitude. Nel indícase 
que o perímetro obxecto de revisión inclúe as partes do perímetro lindeiras con particu-
lares, así como algunhas outras lindeiras con comunidades de montes veciñas; en con-
creto, revísanse os tramos lindeiros co MVMC Monte de Pereira, onde concorre tamén un 
deslindamento, e cos MMVVMC Xestosa, Acevedo, Porriño, Conchada, Bidueiros e Feal 
e Bacarizas, onde a estrema se axusta á liña intermunicipal do IGN cos concellos de Toén 
e Barbadás.

A superficie do MVMC O Castro, unha vez revisado o esbozo e tendo en conta cer-
tas correccións inapreciables de índole xeométrica efectuadas sobre a planimetría dixital 
achegada, sería de 516,86 ha fronte ás 515 ha do acordo de clasificación, o que supón un 
incremento do 0,4 %.

Tendo en conta o anterior, infórmase favorablemente a revisión do esbozo do MVMC 
O Castro, de xeito que o perímetro quedaría revisado nas estremas con particulares e mais 
na veciñanza co MVMC Monte de Pereira, onde a estrema se axusta ao deslindamento 
actualmente en trámite, e cos MMVVMC Xestosa, Acevedo, Porriño, Conchada, Bidueiros 
e Feal e Bacarizas, onde a estrema se axusta á liña intermunicipal do IGN.

Consideracións legais e técnicas:

Única.  A Lei 7/2012, do 28 de xuño, de montes de Galicia, na súa disposición transito-
ria décimo terceira, establece o procedemento de revisión de esbozos de montes veciñais 
en man común.

De acordo con esta, os esbozos de montes veciñais integrados nun expediente que, 
pola súa antigüidade, non reúnan as características de fiabilidade e precisión que exixen 
as novas técnicas topográficas poderán ser obxecto de revisión, axustándose e comple-
tándose con aqueles datos e documentos que se consideren necesarios, en particular, os 
requiridos para a súa inmatriculación no Rexistro da Propiedade.

De acordo cos feitos e fundamentos de dereito expostos, e tendo en conta o informe 
favorable do Servizo de Montes do día 21 de novembro de 2022, o Xurado Provincial de 
Montes Veciñais en Man Común acordou por unanimidade o día 27 de febreiro de 2023:

Aprobar a proposta de revisión de esbozo do monte veciñal en man común MVMC 
O Castro, pertencente á CMVMC de Lamas de Outeiro e Sabucedo, no concello de Car-
telle.

Ourense, 21 de marzo de 2023

Luis Jorge Álvarez Ferro 
Presidente do Xurado Provincial de Clasificación 
de Montes Veciñais en Man Común de Ourense 

LENDA

Límites do perímetro

Deslinde dos montes das CMVMC Lamas de Outeiro e Sabucedo e Pereira 

Esbozo por Referencias Catastrais (encravados)

Esbozo por Referencias Catastrais

Perímetro por límite administrativo dos Concellos de Barbadás e Toén (sen invadir os MVMC lindantes)

Perímetro pola Carpeta Ficha

Perímetro definitivo

Corriente Natural de Auga

#0 Punto xeodésico

Tendido eléctrico

Estrada

Pistas

Curvas de nivel

 Curvas de nivel

"® Instituto Gegráfico Nacional de España"

2

1 : 10.000

ESCALA:

FORMATO A2

Nº PLANO:

TÉCNICA REDACTORA:
80 0 8040

Metros

PLANO TOPOGRÁFICO

PLANO:

Esbozo do novo perímetro do M.V.M.C. "O CASTRO"

(Cartelle - Ourense) con 516,8491 ha de superficie

DATA:

COMUNIDADE DE MONTES VECIÑAIS EN MAN
COMÚN DE LAMAS DE OUTEIRO E SABUCEDO

Patricia Pérez Morandeira
EnxeñeiraTécnica Forestal

Colex. nº 1300 COETFG

PROPIEDADE:

Setembro

do 2022

Perímetro definitivo

Límites do perímetro

Deslinde dos montes das CMVMC Lamas de Outeiro e Sabucedo e Pereira 

Esbozo por Referencias Catastrais (encravados)

Esbozo por Referencias Catastrais

Perímetro por límite administrativo dos Concellos de Barbadás e Toén (sen invadir os MVMC lindantes)

Perímetro pola Carpeta Ficha

"® Instituto Gegráfico Nacional de España"

3

1 : 10.000

ESCALA:

FORMATO A2

Nº PLANO:

TÉCNICA REDACTORA:
120 0 12060

Metros

PLANO SOBRE ORTOFOTO DO PNOA ACTUAL

PLANO:

Esbozo do novo perímetro do M.V.M.C. "O CASTRO"

(Cartelle - Ourense) con 516,8491 ha de superficie

DATA:

COMUNIDADE DE MONTES VECIÑAIS EN MAN
COMÚN DE LAMAS DE OUTEIRO E SABUCEDO

Patricia Pérez Morandeira
EnxeñeiraTécnica Forestal

Colex. nº 1300 COETFG

PROPIEDADE:

Setembro

do 2022




